
9 нчы сыйныф 

Татар теле 

1. Төрки телләр күрсәтелгән рәтне табыгыз (1 балл):  

а) украин, поляк; 

ә) алман, француз; 

б) якут, гагауз; 

в) кытай, маньчжур. 

2. Дөрес язылыш күрсәтелгән җавапны билгеләгез (1 балл): 

а) көмбагыш; 

ә) гөмбагыш; 

б) гомбагыш; 

в) көнбагыш. 

3. Иләк белән су ташу фразеологизмының мәгънәсе дөрес 

күрсәтелгән җавапны билгеләгез (1 балл): 

а) тырышып эшләү; 

ә) юк эш белән шөгыльләнү; 

б) әйткән сүзендә тормау; 

в) эшне ахырына кадәр җиткермәү. 

 4. Тамыр һәм сүз ясагыч кушымчадан торган исемне билгеләгез (1 

балл): 

а) тораташ; 

ә) авылдаш; 

б) карандаш; 

в) тау-таш. 

 5. Саннарның төркемчәләрен билгеләгез: унлап, берәү, бишәр (1 

балл) 

а) җыю саны, тәртип саны, бүлем саны;  

ә) тәртип саны, бүлем саны, чама саны; 

б) чама саны, җыю саны, бүлем саны; 

в) микъдар саны, өлеш саны, чама саны. 



6. I зат берлек сандагы тартым белән төрләнгән чыгыш 

килешендәге исемне күрсәтегез (1 балл):  

1) ояларында 

2) язларымнан 

3) тормышымнан 

4) әкиятләремне 

7. Рәвешләрдән генә торган рәтне күрсәтегез (1 балл): 

а) ерак, тиз, бертавыштан; 

ә) кызык, кызыл, кызып; 

б) очтан, салкын, тулы; 

в) гына, әллә, җете. 

8. Упрямый сүзенең татар теленә дөрес тәрҗемәсен күрсәтегез:  

а) күндәм 

ә) кире, үзсүзле 

б) холыксыз 

в) әдәпсез 

9. Җөмләнең төрен күрсәтегез: Әмма иң сәере шунда: Мидхәт 

уйнарга чыгудан бөтенләй туктады, иптәш малайлары да керми башлады 

(Ф. Садриев) (1 балл) 

а) гади, җәенке, тулы, бер составлы хикәя җөмлә 

ә) бер-бер артлы иярүле катлаулы кушма җөмлә  

б) тиңдәш иярүле күп иярченле катлаулы кушма җөмлә 

в) тезмә кушма җөмлә 

10. Сүзне икенче якка борырга уйладым (Г. Сабитов) җөмләсендәге 

икенче сүзенең кайсы җөмлә кисәге булуын билгеләгез (1 балл): 

а) аныклагыч; 

ә) аергыч; 

б) урын хәле; 

в) кыек тәмамлык. 

 11. Аерып бирелгән сүзгә фонетик анализ ясагыз (5 балл):  



Җаным, бөтерчек агымга эләккән боздай, күкрәк читлегендә бәргәләнә 

(Ф. Яруллин). 

12. Аерып бирелгән сүзгә морфологик анализ ясагыз (10 балл): 

Бик күптән инде кеше заты күргәнем юк, һаман ялгызым, һаман 

ялгызым! (Ә. Еники) 

13. Кушма җөмләгә синтаксис анализ ясагыз, схемасын төзегез (15 

балл):  

Мәрьямнең бик ачуы килә, ләкин җибәрмичә хәле юк, чөнки авылдагы 

җиңгәсенең берсеннән-берсе кечкенә дүрт баласы бар (Ә. Еники) 

14.  Иҗек калыбы терминына билгеләмә бирегез, мисаллар 

китерегез (10 балл). 

15. Бирелгән юлларга нигезләнеп, 80 сүздән торган эссе языгыз, 

фикерләрегезне дәлилләгез (50 балл): 

Син яшәмә җирдә файдасыз бер  

Түмгәк булып тигез урында.  

Янып калсын гомерең, маяк булып, 

Үзеңнән соң килгән буынга. (М. Җәлил) 

 

 


